
Dez anos despois da implantacion dos estudios de comunicaciéon na uni-
versidade galega resulta unha evidencia o acerto de crear unha Facultade de
Ciencias da Comunicaciéon, da que non dispuna o pais. A Universidade de
Santiago de Compostela fixo unha aposta estratéxica a principios da década dos
noventa pola creacion dun centro de investigacion e formacion de comunica-
dores para Galicia. Naquel intre proclama-la futura centralidade do hipersector
da informacién e a comunicacion era unha anticipacion e agora é unha evi-
dencia clara. Eo tamén a necesidade da formacién de calidade e da investiga-
cién innovadora.

As anticipacions entranan sempre riscos e a Universidade de Santiago de
Compostela correunos. E fixémolo implantando unha Facultade de Ciencias da
Comunicacién moderna e modernizadora que, como se puxo de manifesto no
acto inaugural de outubro de 1991, fose capaz de garanti-la formacion de pro-
fesionais, potencia-la investigacion e a reflexion verbo dos problemas das
industrias da comunicacion e a cultura e favorece-la reciclaxe permanente dos
profesionais, que tefien que adaptarse as esixencias dun sector en permanente
evolucion. Pero fixémolo tamén apostando polo desefio dunhas infraestructu-
ras capaces de responder as esixencias de investigacion e formacion derivadas
dun sector que se transforma a unha velocidade de vertixe.

Os desafios non son poucos, xa que a transformacion en curso ten un carac-
ter de revolucion dixital que xera un transito cara a unha nova sociedade que
se coincide en denominar como "Sociedade da Informacion". A superacion
deses desafios ten que corresponder tanto a universidade como 4s institucions
politicas e 4 industria.

CARACTERIZACION DOS DESAFiOS

Iniciado o século XXI, xa ninguén dubida da centralidade do hipersector da
comunicacion nas sociedades desenvolvidas e, polo tanto, da sta centralidade
para garanti-las condiciéns de desenvolvemento. O referirnos ¢ hipersector da
comunicacion incluimo-lo conxunto das actividades xeradas dende e arredor
das Tecnoloxias da Informacion e da Comunicacion (TIC). Un conglomerado
froito da converxencia de tres sectores industriais que antes tiveron unha vida
completamente auténoma: as telecomunicacions, a informatica e os medios de
comunicacion, especialmente o audiovisual.

A electronica é a base matricial sobre a que se arma o desenvolvemento dos
tres sectores implicados na converxencia. Sen os avances rexistrados na elec-
trénica ningtn dos tres coniecera unha transformacion tan vertixinosa como a
que se rexistrou na derradeira metade do século XX.

En realidade, a converxencia tecnoloxica producese por mor da evolucion
dos componentes de base das TIC, que non son outros que a microelectroni-
ca, o software e as infraestructuras de comunicacion. Os adiantos en microe-
lectronica conseguen cada volta cotas maiores de integracion e adiantos expo-
nenciais na velocidade de manexo da informacion. As infraestructuras de
comunicacion utilizan novos soportes de transmision e melloran a eficiencia
coa que se usan as xa existentes, tefien en conta o caracter externo da rede
como factor clave (interconexion) e incorporan intelixencia e capacidade de
xestion, gracias 0s préstamos da microelectronica e da informatica. Esta ulti-
ma, na sta seccion de hardware consegue cada vez maior potabilidade, veloci-
dade e capacidade de calculo, e na sua seccion de software busca cada vez mais
amigabilidade, maiores prestacions e tende a soportarse nas redes de comuni-
cacion.

Pero en realidade a converxencia seria inviable sen a dixitalizacion, que per-
mite manexar, de xeito unico, toda clase de fontes de informacion; é dicir, non
importa que orixinalmente a informacion fose audio, video, grafica ou datos, xa
que gracias a sua dixitalizacion todo son bits. Tamén permite unha maior flexi-
bilidade e liberdade na incorporacion de novos servicios; pénsese que introdu-
cir uns cantos bits mais nunha trama dixital (que signifiquen, por exemplo,
unha direccion de destino, unha clave de acceso ou un novo permiso para o
usuario) é ben sinxelo. Finalmente, é mais efectivo almacenar, procesar e, en
xeral, manexa-la informacion en formato dixital. Isto débese fundamentalmen-
te as caracteristicas da electronica actual.

Ainda que o grao de converxencia tecnoloxica € alto, hai un bo numero de
cuestions técnicas que non estan de todo resoltas. Por citar algunhas teremos:
protocolos de comunicacion comuns para calquera servicio, sexa voz, datos ou
audiovisual, o medio sobre o que se sustentaran os servicios e aplicacions con-
verxentes (cable, fibra 6ptica, espectro radioeléctrico) ou a posible integracion
de telefonia, television e internet nunha soa plataforma de usuario. Pero os
freos a converxencia non son sé de orixe tecnoloxica. Responden tamén a difi-
cultades de integracion das culturas empresariais procedentes dos sectores con-
verxentes e a dificultades para artellar contidos adecuados as novas caracteris-
ticas dos soportes de comunicacion xurdidos como froito da converxencia.

Asi que, como sostinamos noutro lugar (Prado, 2003), a promision do para-
iso dixital seguiulle a comprobacién de que a providencia ten reservada unha
alta peaxe para entrar nel. A converxencia dos sectores das telecomunicacions,
a informatica e os medios de comunicacion, posibilitada e promovida pola dixi-
talizacion, abriu un proceso de cambio que se materializou mais sobre expec-
tativas que sobre realidades.

As comparniias destes sectores entregaronse a procesos de integracion verti-
cal e a operacions de integracion horizontal que deron orixe a un aumento
espectacular da talla dos principais operadores e a grandes conglomerados. O
proceso de concentracion alcanzou unha importancia sen precedentes histori-
cos que desatou o sinal de alarma sobre as consecuencias que poderian derivar
para o pluralismo e para a libre competencia. Tardaron, en cambio, un pouco
mais en aparece-los sintomas de que tal nivel de concentraciéon pon en perigo
a viabilidade economica de tales mega-companias. O investimento sobre expec-
tativas requiriu unha mobilizacion de tal magnitude de recursos financeiros que
ata os grupos mais solidos viron ameazada a sua liquidez, 6 non poder amorti-
zar eses investimentos nas realidades a curto prazo. E ai estan os reaxustes de
Telefonica, Vivendi ou da mesmisima AOL-Time Warner para testemunalo, por
non falar das liquidacions das plataformas dixitais terrestres Quiero TV e ITV
Digital ou do grupo Kirch Media.

O proceso deixou varias evidencias. Os ciclos econémicos no hipersector da
comunicacion acadaron unha velocidade punta sen precedentes na historia. A
converxencia tecnoloxica require un tempo mais calmo cé imposto polas
expectativas econémicas. A converxencia de contidos require un tempo mais
calmo ainda. E como colofén a todas estas evidencias, a maior constatacion:
non ¢é viable a converxencia se non se fai sobre a base dunha oferta de contidos
e servicios solida, de xeito que o tempo final sera o resultado dunha ecuacion

en que intervefien todolos tempos anteriores, pero na que a variable con mais
peso é a dos contidos.

Malia todalas dificultades a converxencia é un feito certo, xa que a imple-
mentacion das tecnoloxias da informacion e da comunicacion se esta realizan-
do de xeito inexorable e todalas actividades do ser humano estan sendo media-
das por elas. Tratase, pois, dun proceso de cambio social e cultural inducido
polas tecnoloxias que ten as suas manifestacions en tédolos ambitos: economia,
politica, educacion, emprego, sanidade, benestar social, cultura, ocio, etc.
Tratase, logo, dun cambio de sociedade. Tratase da chegada da chamada
Sociedade da Informacion.

A SOCIEDADE DA INFORMACION COMO HORIZONTE

O concepto de Sociedade da Informacion non é pechado e non designa,
malia a sta rotundidade, un universo de variables finitas. E, polo tanto, unha
convencion que utilizamos para referirmos a nova realidade que incita a mol-
dearse na era postindustrial.

A ambiguidade da etiqueta ponse de manifesto na propia proliferacion de
apelativos empregados para referirse 6 mesmo conxunto de fenomenos, entre
os que destacan os de Nova Economia, Sociedade Rede, Mundo Dixital, e-
Sociedade e Terceiro contorno (Castells, 1998; Dertouzos, 1997; Echeverria,
1999; Cebrian, 1998; Negroponte, 1995). Pero ningtn deles esta tendo a for-
tuna do apelativo Sociedade da Informacion. Se acaso, o de Sociedade do
Corniecemento esta ganando adeptos pero non pon en perigo a supremacia de
Sociedade da Informacion. A diferencia entrambolos dous conceptos é unha
cuestion de énfase.

Os que empregan a etiqueta de Sociedade da Informacion ponien o acento
na posibilidade de acceder a Informacion, mentres que os que prefiren a de
Sociedade do Conecemento pofien o acento no procesamento da informacion,
mecanismo mediante o cal se transforma a informacion en conecemento. En
definitiva, poderiase utilizar, como empeza a acontecer con certa frecuencia, a
etiqueta de "Sociedade da Informacion e do Conecemento" para dar conta do
fenomeno con maior atencion 6s relevos pero, dado que o acceso 4 informacion
non exclie o seu procesamento para transformala en conecemento e que o
acceso a primeira é conditio sine qua non para chegar 6 segundo, utilizarémo-lo
apelativo simplificado Sociedade da Informacion, que é o que ten mais acepta-
cion, incluindo nel ambalas duas realidades.

SITUACION DE TRANSITO

Malia a rotundidade da expresion, o primeiro que debemos aclarar é que
non nos atopamos na Sociedade da Informacion, senén nun proceso de transi-
to cara a ela. Vivimos, pois, un periodo histérico ecléctico, que se sitia no inte-
rregno entre a Sociedade Industrial que estamos abandonando e a Sociedade da
Informacion a que nos diriximos como horizonte e que sera a culminacion loxi-
ca da revolucion dixital que estamos a vivir.

De feito, a Sociedade da Informacion refirese a un estadio que se acadara
cando todolos actores da sociedade, tanto os suxeitos como as organizacions
publicas e privadas, tenan a posibilidade de acceder e difundir calquera infor-
macion dende calquera lugar, de xeito inmediato e co formato que desexen.
Este escenario é posible so se se dispon das ferramentas que o permiten (que
non son outras que as chamadas TIC) e, particularmente, das que derivan da
stia converxencia facilitada pola dixitalizacion.

A FENDA DIXITAL

Pero estas ferramentas non estan a disposicion de todos por igual e hai que
aceptar que son imprescindibles para non quedar excluidos da construccion da
Sociedade da Informacion, pero hai que ter presente que a sua implantacion
non vén dada por suposto. A implementacion das redes en que se sustenta esta-
se facendo de xeito global pero desigual, partindo das realidades sociais e eco-
nomicas precedentes e, polo tanto, das situacions desiguais que caracterizan a
posicion relativa de cada pais e de cada comunidade na orde econémica inter-
nacional. Tamén parte das desigualdades sociais que afectan 6s cidadans no
interior de cada sociedade concreta. A implantacion das TIC tera efectos mul-
tiplicadores sobre a realidade de partida. Seguindo a loxica do mercado, as
zonas que gozan de maior riqueza e desenvolvemento seran receptores “natu-
rais” da innovacion, o que xerara melloras na stia posicion relativa, mentres que
as zonas de menor riqueza e desenvolvemento veran empeora-la sua. E o que
se empezou a chamar digital divide ou fenda dixital, que ten unha dobre plas-
macion: unha, de tipo xeopolitico, aumenta a distancia entre paises ricos e pai-
ses pobres a nivel planetario, ou entre rexions ou comunidades mais ou menos
desenvolvidas no seo dos estados. Outra, entre estratos sociais, a nivel planeta-
rio ou no interior de cada estado, rexion ou comunidade.

A FENDA DIXITAL PLANETARIA

A fenda dixital é unha realidade inapelable a nivel global se observamo-la
desigualdade na capacidade de transmision disponible nas redes troncais de
internet entre as diferentes rexions do planeta. Pero, ademais, esa fenda non
deixa de medrar, como podemos observar na evolucion dos datos correspon-

dentes 6s anos 1999 e 2001.

Fonte: elaboracion propia con datos de TeleGeography Inc.

Este desefio mostra, por unha banda, os privilexios dos paises mais desen-
volvidos e, por outra, a centralidade norteamericana, camino obrigado para un

transito de calidade razoable.
O repartimento dos usuarios de internet no mundo ¢é outro bo indicador da

fenda dixital entre os paises desenvolvidos e os que estan en vias de desenvol-

vemento.

Usuarios de Internet en Millons

Fonte: elaboracion propia con datos de ITU.

Os datos relativos 6 acceso da poboacion mundial 6s recursos basicos das
tecnoloxias da informacion e da comunicacion, sobre as que se basea a cons-
truccion da Sociedade da Informacion en funcion da sua riqueza, non permi-
ten interpretacions sobre as dimensions da fenda dixital, que ben pode cualifi-
carse de "sima".

Caracterizacion da Fenda Dixital no Mundo 2001

Fonte: elaboracion propia con datos de ITU.

A evidencia da fenda dixital a partir de datos tan groseiros quedaria ampli-
ficada se se manexasen datos acerca de indicadores mais afinados, pero é abon-
do para alertar sobre as consecuencias nefastas de practicar unha politica inhi-
bicionista respecto da Sociedade da Informacion.

A FENDA DIXITAL NOS PAISES DESENVOLVIDOS

Seguindo coa mesma loxica observemos como se manifesta esa fenda tamén
entre paises que pertencen ¢ grupo dos desenvolvidos. Observémo-los datos
correspondentes 0s cinco grandes paises da UE e a outros menores que permi-
ten establecer contrastes mais significativos.

Se nos fixamos nas infraestructuras, un dos datos que se manexa, polo seu
alto valor indicativo, é o numero de linas de telefonia fixa disponibles. Espana
atopase por detras dos outros catro grandes e a niveis moi similares a Portugal.
Por outra parte, o déficit respecto dos paises mais pequenos do norte de Europa
ainda é mais notable.

Teléfono Fixo por 100 Habitantes 2001

Fonte: elaboracion propia con datos de ITU.
Outro elemento das infraestructuras que se considera altamente significati-

vo respecto da capacidade de incorporarse a Sociedade da Informacion ¢ a dis-
ponibilidade de ordenadores persoais.

Ordenadores Persoais por 100 Habitantes 2001

Fonte: elaboracion propia con datos de ITU.

Espana mantén unha posicion moi desfasada respecto dos outros catro gran-
des paises da UE, con indices moi parecidos 0s pequenos paises menos desen-
volvidos da Union.

Se consideramos outro dos indicadores mais representativos do avance na
Sociedade da Informacion, que é o numero de internautas, todalas alarmas que
anuncian o perigo de caer na fenda dixital activanse.

Usuarios de Internet Primeros Meses 2002

Fonte: elaboracion propia con datos recollidos por NUA relativos a situacion dos cinco primeiros meses de 2002.

A fenda aparece como unha ameaza real, e estes datos suxiren que a incor-
poracion de Espana a Sociedade da Informacion esta topando con obstaculos
que ameazan a longo prazo a capacidade de segui-lo ritmo dos outros catro
grandes paises da UE, por non falar da vantaxe marcada polo liderado no uso
da rede que rexistran os paises nordicos; pero a alarma resulta mais evidente se
constatamos que ata un dos pequenos paises menos desenvolvidos da Unién
supera a Esparia.

A FENDA DIXITAL NAS COMUNIDADES AUTONOMAS

Ademais, Espana tampouco ¢ unha realidade homoxénea, e no seu seo axe-
xan novas ameazas de fenda dixital as comunidades auténomas que a compo-
nien. Unha evidencia diso é a diferente dotacion de linas de telefonia fixa nos
fogares das diferentes comunidades auténomas; ainda que Galicia esta na
banda alta, separana sete puntos do lider. De todolos xeitos, en termos do acce-
so as redes, a fenda abrese non so pola cantidade, senon tamén pola calidade
das linas.

Fogares con Teléfono Fixo por CC.AA. 2001

Fonte: elaboracion propia con datos do MCYT.

Ademais, o grao de dixitalizacion da rede telefonica en Galicia é baixo, o que
se converte nunha desvantaxe moi importante para o acceso de calidade a toda
unha serie de servicios e tamén para a xeracion de servicios sofisticados.

Doutra banda, unha parte relevante da telefonia fixa nos nucleos rurais ou
con dificultades orograficas de Galicia esta cuberta con linas de Teléfono Rural
de Acceso Celular (TRAC), que foi unha boa solucion para sacar do illamento
nas comunicacions de voz a amplas zonas do pais, pero supon unha barreira
para a sua incorporacion a Sociedade da Informacion xa que non permiten o

acceso a internet. Os reiterados retardos da solucion a este problema exempli-
fican en boa medida un dos perigos mais evidentes para Galicia de caer na
fenda dixital.

Outro dos indicadores que estamos considerando para observa-la posicion
respecto 4 Sociedade da Informacion é a disponibilidade de ordenadores per-
soais. O seu repartimento é desigual segundo as comunidades, sendo as comu-
nidades auténomas de Cataluna e Madrid as mellor dotadas, seguidas polas
Illas Baleares. Galicia atopase a mais de doce puntos de distancia dos lideres, e
s6 por diante de tres comunidades: A Rioxa, Murcia e Castela e Leon. Este dato
anuncia un claro perigo de caer na fenda dixital.

Fogares con PC por Comunidades Auténomas 2001

Fonte: elaboracion propia con datos de Sedisi.

Ademais dos indicadores de infraestructuras analizados, que nos certifican
os perigos de caer na fenda dixital para Galicia, corresponde agora a observa-
cion da sua posicion relativa 6 uso de internet; como indicador dinamico ¢ alta-
mente significativo da evolucion cara a Sociedade da Informacién, e é mais sig-
nificativo ainda porque reflicte o grao de asuncion practica da stia importancia
por parte da cidadania.

Usuarios de Internet por CC.AA. Febreiro-Marzo 2002

Fonte: elaboracion propia con datos de AIMC.

Os datos sinalan neste indicador o liderado do Pais Vasco e de Cataluiia,
seguidas de Madrid e Asturias, mentres que Galicia se sitia a unha distancia de
mais de once puntos do lider, o que marca unha alerta do risco potencial de
caer na fenda dixital que se debe ter en consideracion.

EIXES ESTRATEXICOS FRONTE A FENDA DIXITAL

A ameaza da fenda dixital é unha realidade planetaria, éo tamén no inte-
rior dos bloques de paises desenvolvidos, e dentro destes nas stias rexions.
Caer na sima que deixa a fenda ou quedar no outro lado do corte dependera
de multiples factores, pero todos eles poden ser condicionados pola accion
politica.

Precisamente, no marco tecnoloxico que dara paso a Sociedade da
Informacion podense establecer politicas activas de modelizacion da introduc-
cion das TIC que xeren dinamicas novas, tendentes a troca-la tendencia “natu-
ral” do mercado a multiplica-la dimension da fenda dixital en prexuizo dos pai-
ses, as rexions e as clases sociais mais desfavorecidas. As TIC ofrecen novas

ferramentas que poderian permitir a unha sociedade concreta, un estado, unha
rexion, cambia-la stia posicion relativa e aplicar politicas activas, dende a
accion da stia Administracion, que repercutan sobre o conxunto de elementos
que configuran a Sociedade da Informacion (infraestructuras, usuarios, conti-
dos e contorno).

Os factores determinantes sobre os que debe incidir unha estratexia tenden-
te a evita-la fenda dixital deben ter en conta multiples elementos que se nucle-
an arredor de tres categorias: infraestructuras, accesibilidade e capacitacion.

INFRAESTRUCTURAS

As infraestructuras inclien os terminais de acceso e todolos seus compo-
fientes e periféricos: dos ordenadores 0s televisores dixitais, dos STB as video-
consolas, dos PVR as PDA e terminais telefonicos mobiles. Incluen tamén todo-
los recursos de rede: telefonia fixa e mobil, cable coaxial e de fibra optica, saté-
lites dixitais, television dixital terrestre, radio dixital terrestre e outros recursos
de rede sen fios. O relevante neste aspecto € a extension e calidade da cobertu-
ra das redes e do parque de terminais.

ACCESIBILIDADE

A accesibilidade refirese 6 prezo de acceso 6s servicios de calidade e as
infraestructuras necesarias para participar activamente na Sociedade da
Informacion sen discriminacion da calidade por razon do lugar de residencia ou
dos recursos econdmicos. Para evita-la fenda entre territorios e entre cidadans,
deberiase garantir que os servicios de calidade estean disponiibles a prezos xus-
tos, razoables e accesibles en todalas rexions a tarifas que sexan razoablemente
comparables. Do mesmo xeito, nas zonas rurais e nas areas de alto custo, a pro-
vision destes servicios débese facer posible con tarifas que sexan razoablemen-
te comparables as cargadas por servicios similares nas areas urbanas.

CAPACITACION
A capacitacion plasmase en dous ambitos: A formacion de profesionais com-
petentes nas tecnoloxias da informacion e da comunicacion, tanto nos seus

aspectos de hardware coma de software, e, neste tltimo capitulo, tanto na pro-
gramacion coma no desenio e implementacion de servicios, ou, o que é o

ESTUDIOS DE COMUNICACION. 45



Os desafios da Sociedade da Informacion

mesmo, na produccion de contidos; con esta formacion estableceranse as con-
diciéns de desenvolvemento dun tecido industrial competitivo, capaz de xerar
servicios de calidade que ademais de satisface-la demanda interna estean en
condicions de operar no mercado global caracteristico da Sociedade da
Informacion. O outro ambito refirese a alfabetizacion dixital dos cidadans para
facilita-la stia incorporaciéon competente, como suxeitos activos da Sociedade
da Informacion; con esta alfabetizacion non so se evitara a fenda dixital que se
abre indefectiblemente entre cidadans ricos e pobres en informacion, senon
que, ademais, da sua competencia derivarase unha actividade dinamizadora do
uso dos servicios sobre a que xerminara a Sociedade da Informacion.

As estratexias para o desenvolvemento da Sociedade da Informacion deben
incidir nestes tres niveis, e de feito todolos plans establecidos polas diferentes ins-
titucions e administraciéns abordan en maior ou menor medida estes aspectos.

AS OBRIGAS DA UNIVERSIDADE E DA FACULTADE DE CIENCIAS DA COMUNICACION

A andlise feita ata aqui reafirma a necesidade dun compromiso activo da
universidade no proceso de implantacion da Sociedade da Informacion en
Galicia, e particularmente do liderado que debe asumi-la Facultade de Ciencias
da Comunicacion nalgtins dos seus aspectos madis centrais. Coa sua pescuda
debe servir de soporte dunhas politicas nacionais de comunicacion e teleco-
municacions, que son mais necesarias que nunca. Hai que ter en conta, ade-
mais, que na Sociedade da Informacion os sistemas de proteccion pasiva son
completamente inttiles, asi que se impon a necesidade de establecer politicas
activas. A busca universitaria debe subministrar elementos que axuden a plani-
ficacion desas politicas. O primeiro paso consiste na constitucion das
Infraestructuras Nacionais de Informacion, acerca das que se poida consolidar
un tecido industrial competitivo capaz de satisfacer a unha porcion relevante
da demanda interna e externa.

No novo contexto de redes globais de comunicacion, os usuarios poden
acceder 4 informacion e 6s productos comunicativos e culturais producidos en
calquera latitude s6 coa condicion de dispor da tecnoloxia de conexion e da
capacidade de navegacion adecuadas. A seleccion destes farana guiados polo
principio de gratificacion. Asi, a tinica oportunidade dos productos nacionais
de formar parte do ment dos cidadans dun pais radica en responder a ese prin-
cipio de gratificacion, e iso equivale a ser competitivo. Por iso, outra das linas
indispensables das politicas de comunicacion e telecomunicacions nos nosos

ESTUDIOS DE COMUNICACION. 46



Emilio Prado

dias é a formacion da competencia productiva, ou, o que é o mesmo, crea-las
condicions profesionais que permitan a eclosion do talento creativo. Identifica-
las necesidades das industrias da informacion, e dar una resposta de formacion
de calidade, flexible e adaptable a unha demanda cambiante dos vellos e os
novos medios, convértese nunha prioridade de primeira orde para a Facultade
de Ciencias da Comunicacion, pero tamén para Galicia. Porque responder a esa
prioridade ¢ unha obriga tamén das institucions politicas e da industria.

Para responder as expectativas, a facultade conta co patrimonio que repre-
sentan as suas modernas instalacions e o talento do seu profesorado e dos seus
grupos de investigacion; pero para a sua eclosion ¢ servicio das necesidades
que reclama a posicion de Galicia respecto da implantacion da Sociedade da
Informacion resulta imprescindible a participacion da industria, que deberia
converter esta facultade no seu centro institucional de I+D, e complementar co
seu repertorio de necesidades especificas a axenda de prioridades de investiga-
cion basicas definidas pola universidade.

Do mesmo xeito, as institucions deben propiciar esa sinerxia entre a facul-
tade e a industria, ademais de potenciar este centro como soporte os seus pro-
pios labores de planificacion do desenvolvemento estratéxico no sector das
TIC, e tamén como soporte das suas funcions de diagnose e planificacion
dunha Sociedade da Informacion que favoreza os principios de servicio uni-
versal e igualdade de oportunidades.

Por fin, a facultade debe asumir con flexibilidade a formacién continuada
nos sectores dianteiros e anticipa-la demanda, coa mesma intensidade que
garante a formacion regulada para satisface-las demandas basicas de formacion
da sociedade e do mercado.

Resumo

0S DESAFiOS DA SOCIEDADE DA INFORMACION
Emilio Prado

Atopamonos nun momento de transito cara a chamada Sociedade da Informacion. Este termo, que
recibe diversas etiquetas segundo os tedricos, refirese a un estadio que se acadara cando toédolos acto-
res da sociedade, tanto os suxeitos coma as organizacions publicas e privadas, tefian a posibilidade de
acceder e difundir calquera informacion dende calquera lugar, de xeito inmediato e co formato que
desexen. Este escenario so é posible se se dispon das ferramentas que o permiten. Neste senso, com-
pre activa-las TIC para non caer na “fenda dixital”, e para iso resulta imprescindible aplicar tres eixes
estratéxicos: as infraestructuras, a accesibilidade e a capacitacion. A Facultade de Ciencias da
Comunicacion debe ser participe dun compromiso activo na formacién de profesionais capacitados e
na planificacion das politicas nacionais de comunicacion e telecomunicacions para lograr implanta-la
Sociedade da Informacion en Galicia.

Sociedade da Informacion, TIC, fenda dixital, hipersector da comunicacion, formacion de profe-
sionais.

Abstract

THE CHALLENGES OF THE INFORMATION SOCIETY
Emilio Prado

We are in a transition towards Information Society. This label, which receives different qualifica-
tions depending on the theoreticians, refers to a situation in which all the actors of society, individuals
and private and public organizations will have the opportunity to access and spread any information,
from any place, by any media, immediately. This landscape is only possible by means of the required
tools. In this sense, the technologies of communication should be activated to avoid the “digital divi-
de”. For this purpose it is required the application of three axes: infrastructures, availability and edu-
cation. The Faculty of Communication Sciences should participate in the active compromise of trai-
ning new professionals. These professionals must be ready to plan national communication policies in
order to settle the Information Society in Galicia.

